Cyngor Eglwysi Rhyddion Cymru
Cofnodion Cyfarfod 23 Mai 2024 a gynhaliwyd yng Ngholeg y Bedyddwyr, Heol Richmond, Caerdydd a dros Zoom.
Yn bresennol: Simon Walkling (Llywydd); Rheinallt Thomas (Cyn Lywydd); Peter Dewi Richards Martin Spain (Trysorydd); Dyfrig Rees; Jill-Hailey Harries; Gethin Rhys; David Salsbury; Eirian Wyn; Vaughan Salisbury; Helen Jones (Ysgrifennydd); Steffan Wiliam (Cyfieithydd)
Dros Zoom: Brendan a Dawn Mason; Paul Rochester; Nan Powell-Davies; Anna Jane Evans
Ymddiheuriadau: Aled Davies; Irfon Roberts; Judith Morris; Jonathan Roberts; Kathryn Stowers Gordon Atter
1. Croeso: Dechreuodd y cyfarfod gyda phawb yn cyflwyno eu hunain, yn yr ystafell a’r rhai a ymunwyd yn hybrid. Croesawyd Parchedig Jill-Hailey Harries, Darpar Lywydd a’r Parchedig David Salsbury, Cymedrolwr newydd yr Eglwys Unedig Ddiwygiedig i’w cyfarfod cyntaf.
2. Defosiwn: Cafwyd gweddi ar gyfer y Pentecost - i’r Ysbryd Glân i amlygu ei hunan yn y cyfarfod. Darllenwyd yr Ysgrythur o 2 Corinthiaid 5: 16 – 21. Yn ei fyfyrdod atgoffodd y Llywydd ni mai llysgenhadon ydym yn cynrychioli ein gwahanol draddodiadau, yn atebol i Dduw a’i eglwys ac i gymodi a hyrwyddo ei waith  trwy Grist yn y byd.
3. Cofnodion cyfarfod 14 Tachwedd 2023: 
Derbyniwyd y cofnodion. Cynigiwyd gan Peter Dewi Richards ac eiliwyd gan Vaughan Salisbury. 
4. Materion yn codi
Nid oedd materion yn codi ond y pwyntiau a ddilynwyd ar yr Agenda.
[bookmark: _Hlk167692143]i. Dogfen Gweinidogaeth Bro: Mynegwyd byddai rhannu’r ddogfen yn cael ei werthfawrogi a’r cynnwys yn ddefnyddiol iawn i hyrwyddo a rhannu gweinidogaeth yn y Gymraeg a’r Saesneg. Cafwyd trafodaeth fywiog a thrwyadl ar y ffordd ymlaen a chodwyd ambell ofid. Bydd y 3 Ysgrifennydd Cyffredinol yn cyfarfod ym mis Gorffennaf i’w drafod yn uniongyrchol. Bydd Parchedig Ainsley Griffiths, Swyddog Eciwmeniaeth yr Eglwys yng Nghymru yn ymuno hefyd. 
Tynnwyd sylw bod logo Cytûn ar y ddogfen a dywedwyd nad oedd ymddiriedolwyr Cytûn wedi trafod na gweld y ddogfen ac mai dogfen yr Eglwysi Rhyddion oedd hon. Mynegwyd bod angen ystyried pa mor hyfyw ydy Dogfen Gweinidogaeth Bro a bydd rhaid i’r ddogfen fod mor syml â phosibl i symud ymlaen. Gofynnwyd i’r 3 Ysgrifennydd Cyffredinol ddod i gyfarfod Tachwedd ac adrodd ar eu trafodaethau. Doedd y Cyngor ddim yn awyddus i dderbyn hon fel dogfen dros dro achos byddai hyn yn gohirio y ffurf derfynol. Nodwyd bod angen newid enw Eglwys Ddiwygiedig Rhanbarth i Pwyllgor Synod  Bugeiliol. Derbyniwyd tynnu logo Cytûn o’r ddogfen a gosod un Cyngor Eglwysi Rhyddion Cymru arno. Gallai trafodaethau gyda chynulleidfaoedd barhau heb y ddogfen. Pe bai ymholiadau lleol yn gofyn am arweiniad mae dogfen ar gael yn barod. Byddai’n dda cyflwyno’r ddogfen i Fwrdd Ymddiriedolwyr Cytûn er mwyn iddi efallai gael ei dderbyn yn swyddogol.
Mae gan Grŵp Eglwysi Rhyddion Lloegr fframwaith hyblyg sy’n cydymffurfio ag elusennau yn Lloegr ac yng Nghymru. Mae’r Eglwys Unedig Ddiwygiedig yn eu defnyddio mewn partneriaethau yng Nghymru ac mae’n gweithio yn effeithiol.
	Pwyntiau Gweithredu: 1. Cymeradwyo’r cynnwys i’r 3 Ysgrifennydd Cyffredinol. 2. Angen i’r 3 ysgrifennydd Cyffredinol i adrodd nôl â chynllun gweithredu erbyn cyfarfod 21 Tachwedd. 3. Adolygu’r ddogfen bob 2 flynedd. 4. Rhaid i Cytûn fod yn rhan o’r trafodaethau yn y dyfodol a chadw perchnogaeth ohoni yn fyw. 5. Rheinallt Thomas i drefnu cyfieithu’r ddogfen i’r Saesneg.


[bookmark: _Hlk167692255]ii. Diogelu dogfennau: Derbyniwyd dogfennau Cyngor Eglwysi Rhyddion De Cymru yn ddiweddar ond mae dogfennau’r Eglwysi Rhyddion Gogledd Cymru heb ddod i law er bu llawer o negeseuon rhwng Rheinallt Thomas, Aled Davies a’r Ysgrifennydd i geisio iddynt ddod i gael eu coladu cyn eu hanfon i’r Llyfrgell Genedlaethol.
	Pwynt gweithredu: Yr Ysgrifennydd i gysylltu eto i ofyn am ddogfennau Cyngor Eglwysi Rhyddion Gogledd Cymru. Gofynnir iddynt gael eu hanfon i Gaerdydd erbyn diwedd Mehefin. Bydd y dogfennau yn cael eu trosglwyddo i Lyfrgell Genedlaethol Cymru wedi hynny.



iii. Y Cyfansoddiad: Cylchredwyd cyn y cyfarfod. Derbyniwyd y newidiadau. Bydd yr adolygiadau newydd yn cael eu cyfieithu i’r Gymraeg erbyn y cyfarfod nesaf ym mis Tachwedd a bydd y ddogfen yn ddwyieithog. Mudiad enwadol ydy Eglwysi Rhyddion Lloegr a gall aelodau sy’n dymuno ymuno gael eu hystyried. 
	Pwynt gweithredu: Rheinallt Thomas i drefnu bydd yr adolygiadau yn cael eu cyfieithu i’r Gymraeg erbyn cyfarfod nesaf mis Tachwedd. 



iv. Swyddogion: Cyfarfod Blynyddol ydy cyfarfod mis Mai. Cadarnhawyd y canlynol:
[bookmark: _Hlk167692708]Llywydd: Parchedig Jill-Hailey Harries. Cadarnhawyd ei enwebiad gan yr Undeb Annibynwyr Cymraeg. Cynigiwyd gan Peter Dewi Richards ac eiliwyd gan Martin Spain yn y cyfarfod.
Cyn Lywydd: Parchedig Simon Walkling
Trysorydd: Parchedig Martin Spain
Ysgrifennydd: Mrs. Helen Jones.
Diolchodd y Llywydd i’r Cyn Lywydd Rheinallt Thomas am ei waith clodwiw. Gwerthfawrogwyd ei fod wedi codi proffil y Cyngor, ei ddiddordeb parhaol mewn materion addysg a’i waith diweddar o gydlynu archif Cyngor Eglwysi Rhyddion Cymru. 
[bookmark: _Hlk167693817]Diolchwyd hefyd i Vaughan Salisbury, wrth iddo orffen deng mlynedd fel Swyddog Addysg. Bu Vaughan yn drylwyr ei ymroddiad, yn cynhyrchu gwaith ac yn pontio rhwng yr Awdurdodau lleol a’r Senedd yn arbennig gyda newid yn y Cwricwlwm Addysg yn ddiweddar o Addysg Grefyddol i Crefydd, Gwerthoedd a Moeseg. Bydd y Cyngor yn parhau i ddefnyddio Swyddog Addysg EBC fel eu Swyddog.
5. Adroddiad y Llywydd: cylchredwyd adroddiad cyn y cyfarfod          Simon Walkling
[bookmark: _Hlk167693035]Diolchwyd i Simon am ei waith yn cynrychioli’r Cyngor. Mae Swyddogion Protocol y Senedd bellach yn ei wahodd gydag arweinwyr eglwysi eraill sy’n cynrychioli safbwyntiau gwahanol y traddodiad Cristnogol.
6. Adroddiad Cytûn: cylchredwyd cyn y cyfarfod                                      Gethin Rhys
A. Cododd Gethin Rhys 3 phwynt yn ei adroddiad am Polisi Cytûn:
i. Etholiad Cyffredinol: Dyddiad wedi ei gyhoeddi. Bydd Cytûn yn rhoi gwybodaeth am bolisïau na sy wedi ei ddatganoli ar eu gwefan. Gallai eglwysi ychwanegu deunydd priodol hefyd.
[bookmark: _Hlk167693446]ii. Apêl heddwch: Mae cais wedi dod am gymorth i’r gronfa ac mae rhai eglwysi wedi trefnu codi arian at yr Apêl. Mae Eglwys Unedig Ddiwygiedig yn cyfarfod yn yr Hydref ac mae Cymdeithas Hanes Undeb Bedyddwyr Cymru’n trefnu cyfarfod ym Mai 2025. Mae’r enwadau yn trefnu gweithgareddau eu hunain. Ar 4 Mehefin, mae cyfarfod gan Cytûn ar lein i ddathlu a cheir mwy o wybodaeth ar y wefan. Yn ôl hanes, dyma’r weithgaredd gyd enwadol gyntaf rhwng Eglwysi Rhyddion, yr Eglwys yng Nghymru a’r Crynwyr. Mae’r Eglwys Gatholig yn archwilio i’w hanes ond does dim dogfennau wedi dod i’r golau. Maent wedi rhoi cyfraniad ariannol at yr Apêl.
[bookmark: _Hlk167693489][bookmark: _Hlk167693568]iii. Caplaniaethau: Mae adolygiad o waith caplaniaethau yn cael ei ddiweddaru gan y Byrddau Iechyd ac mae’n cynnwys canllawiau am Ysbrydolrwydd. Nid yw CERHC yn achredu caplaniaid.  
Y Byrddau Iechyd sy’n penderfynu sut fydd y canllawiau yn cael eu trefnu. Mae gwaith Caplan yn agored i’r holl staff a chleifion o fewn y Byrddau Iechyd.
[bookmark: _Hlk167693674]B. CYS: Gwerthfawrogwyd y papur a gylchredwyd. Yn drist, ni cheisiodd unrhyw un lenwi’r bylchau yng Nghastell Nedd / Port Talbot nac yng Nghaerdydd. Argymhellwyd bod CERHC yn gorffen ceisio enwebu a gadael i’r enwadau unigol geisio’u llenwi. Bellach cyfrifoldeb statudol y Cynghorau lleol yw llenwi bylchau ar y CYS a gallen nhw ofyn am gyngor oddi wrth Cytûn neu CERHC. Roedd Rheinallt a Vaughan yn cytuno. Awgrymodd Paul Rochester o Grŵp Eglwysi Rhyddion y gallai bod yn fuddiol i Gethin siarad â Sarah Lane Caute yn Lloegr am awgrymiadau pellach. Nodwyd bod gwahaniaeth mawr rhwng cyfansoddiad cynrychiolwyr CYS Lloegr a Chymru.
Yn gyffredinol, nid yw swyddogion Cynghorau lleol yn deall y gwahaniaeth rhwng un crefydd a’r llall heb sôn am ddeall am enwadaeth. Mae’n drueni nad yw eglwysi yn enwebu aelodau i’r CYS lleol a’r gofid yw bod dylanwad Cristnogol ar y Cwricwlwm yn lleihau oherwydd hynny. 
	Pwynt gweithredu: Derbyniodd y Cyngor argymhelliad Gethin Rhys.


Diolchwyd i Nan Powell-Davies am ei chyfraniad i drafodaethau’r bore.
7. Hyfforddiant: Doedd dim adroddiad.
8. Adroddiadau:
a) Addysg:  cylchredwyd adroddiad cyn y cyfarfod                               Vaughan Salisbury
[bookmark: _Hlk167693759]Nodwyd y pwyntiau yn yr Adroddiad ond dangoswyd consyrn mawr am broblem recriwtio athrawon da, cymwys i ddysgu Crefydd, Gwerthoedd a Moeseg yn ein hysgolion. Mae ysgolion yn cael problem i lenwi swyddi a’r gofid yw bod athrawon di-brofiad, heb gael yr hyfforddiant priodol yn dysgu’r pwnc ac nad ydynt yn deall y Cwricwlwm. Mae’n fwy o broblem yn ein hysgolion Cymraeg. Hefyd, soniwyd bod myfyrwyr sy’n mynd i Loegr i hyfforddi i fod yn athrawon Addysg Grefyddol, ddim yn cael eu addysgu ar sut mae’r pwnc yn cael ei addysgu yng Nghymru. Daeth gwybodaeth mai dim ond 13 o fyfyrwyr Crefydd, Gwerthoedd a Moeseg oedd yn derbyn hyfforddiant yng Nghymru eleni ac ond un oedd yn derbyn addysg i hyfforddi yn y Gymraeg. Mae angen 30 myfyriwr bob blwyddyn i gadw rhifau i fyny ac mae nifer yn gadael y proffesiwn. Mae cyrsiau da yn Abertawe, Caerfyrddin ac Abertawe.
[bookmark: _Hlk167693975]Diolchodd Vaughan am y cyfleoedd oedd wedi derbyn dros y ddeng mlynedd diwethaf gyda CERHC a hefyd bod yn rhan o’r Pwyllgor Addysg Eglwysi Rhyddion yn Lloegr. Diolchodd y Llywydd i Vaughan am ei gyfraniad gwerthfawr.
b) Trysorydd:  cylchredwyd Adroddiad cyn y cyfarfod                             Martin Spain
1. Derbyniwyd yr Adroddiad ariannol a diolchwyd iddo am ei waith dros y flwyddyn. Mynegodd y Trysorydd fod Banc Barclays yn Hwlffordd wedi cau. Roedd hyn wedi dal nôl enw’r Ysgrifennydd fel llofnodwr sieciau pe bae angen. Dywedodd dylem ystyried Bancio Cynaliadwy yn y dyfodol.
2. Apêl heddwch 2025 – Cynigiwyd swm o £500.
3. Penderfynwyd peidio codi cyfraniadau’r enwadau ond i roi ar Agenda Mai 2025. 
4. Derbyniwyd anfoneb £538 am waith Cytûn a diolchodd yn arbennig am gyfraniad Gethin Rhys i’r Cyngor.
5. Honorariwm: Penderfynwyd gofyn am gyngor. Derbyniwyd cynnig Dyfrig Rees i holi Cwmni Cross & Bowen.
6. Talu Costau teithio: Derbyniwyd yr argymhelliad i godi’r swm i 45c y milltir.
c) Enwadau
Undeb Bedyddwyr Cymru                                                                           Eirian Wyn
Cynadleddau Blynyddol: Yr Adran Gymraeg: Eglwys Croesgoch, 25-26 Mehefin: Bydd y Parchedig Geraint Morse yn cael ei urddo fel Llywydd yr Adran Gymraeg. Thema’r gynhadledd yw: ‘Adeiladaf fy Eglwys’
Yr Adran ddi-Gymraeg/Saesneg: Cynhelir cynhadledd ar y cyd gyda’r South Wales Baptist Association, Coleg Bedyddwyr Cymru a’r BMS yng Nghanolfan yr Halliwell ar ddydd Sadwrn, 8 Mehefin. Thema’r diwrnod fydd: ‘Dynamic words in a dynamic world’. Bydd cyfarfod un dydd ar gyfer Adran ddi-Gymraeg UBC yn Eglwys Sarn, Y Drenewydd ar ddydd Gwener, 5 Gorffennaf pan fydd y Parchg Maggie yn cael ei hurddo fel Llywydd.
Apêl Cymorth Cristnogol: Talentau Gobaith: Lansiwyd yr Apêl, ar gyfer Cymorth Cristnogol yng nghynadleddau 2023. Ffocws yr Apêl yw Zimbabwe ac yn arbennig y cymunedau amaethyddol sy’n dioddef o ganlyniad i Newid Hinsawdd, epidemigion, ansefydlogrwydd economaidd a gwleidyddol. Er mwyn ennyn diddordeb yn yr Apêl lansiwyd Her Cerdded yn ddiweddar er mwyn ceisio cerdded hyd Zimbabwe a Chymru. Fe fydd yr Apêl yn parhau tan ddiwedd y flwyddyn hon. 
Gofynion y Dyfodol: Fel Undeb rydym wedi bod yn gwneud llawer o waith yn ddiweddar yn ystyried beth fydd ein sefyllfa ymhen ugain mlynedd. O ganlyniad rydym yn bwriadu sefydlu CIOs rhanbarthol er mwyn cynorthwyo’r Eglwysi, y Cymanfaoedd a’r Undeb i ymateb i’r heriau cenhadol sydd yn ein hwynebu. Yn ogystal rydym hefyd wedi cryfhau’r tîm sy’n delio gyda materion eiddo.
Undeb Annibynwyr Cymraeg                                                                          Dyfrig Rees
Bydd yr Undeb Blynyddol yn cael ei gynnal ym Mhrifysgol De Cymru, Trefforest  ym mis Gorffennaf.
Mae Apêl Cymorth Cristnogol UAC o’r enw “Ffynhonnau Byw” yn parhau ac yn codi arian fydd yn gymorth i Colombia.  
Lansiwyd dau gynllun grant: 
1. Arloesi a Buddsoddi - er mwyn ymestyn allan i’n Cymunedau. 
2. Gweinidogaeth. 
Bydd cynrychiolaeth yn mynd allan i Durban, De Affrig dan CWM (Council for World Mission). 
Mae Rhodri Darcy yn edrych ar ôl y wefan lle ceir pregethau / defosiwn / cyfweliadau ayyb arno.
Eglwys Unedig Ddiwygiedig                                             David Salsbury – Cymedrolwr 
Dywedodd ei fod yn newydd yn ei rôl. Diolchodd am waith a chyfraniad ei gyn Gymedrolwr, Simon Walkling. 
Bydd Cynhadledd Flynyddol un dydd ym mis Gorffennaf. Mae adolygiad o  “Bywyd Eglwys” ar hyn o bryd. Mae’n bosibl bydd dwy gynhadledd yn 2025 er mwyn ystyried yr adolygiad. 
Ymateb i Gaethwasiaeth – Daeth adroddiad i law ac fe’i hanfonwyd at gynrychiolwyr yn Jamaica ac ymddiheurwyd am ran yr eglwys i’r Comisiwn Uwch yno ac fe’i derbyniwyd.
Ffederasiwn Annibynnol                                                           		Brendan Mason
Mae eglwys newydd wedi cychwyn ym Mhenclawdd
Bydd Rali Haf yng Nghaerfyrddin ar 28 Mehefin yn trafod deiseb heddwch. Ni fydd yn gyfarfod busnes.
Eglwys Bresbyteraidd Cymru                                                    	Rheinallt Thomas
Bydd cyfarfodydd blynyddol ar 9 Gorffennaf a chyfarfod noson cynt ar yr 8fed. 
Parchedig Aneurin Owen fydd y Llywydd newydd. 
Mae Gweinidogaeth amrywiol yn parhau.
ch) Cyngor Ysgolion Sul:    cylchredwyd yr adroddiad                        	Aled Davies.
Diolchwyd am yr adroddiad a’r gwaith sy’n cael ei gyflawni trwy Gyngor Ysgolion Sul. Mynegwyd bod Aled yn calonogi brwdfrydedd yn y lleoedd mae’n ymweld.
9. Grŵp Eglwysi Rhyddion                                                       		Paul Rochester
1. Mae aelodau Grŵp Eglwysi Rhyddion wedi ehangu yn Lloegr ac mae 5/6 wedi ymuno ers 2016. Mae Vineyard ac Ichthus wedi gwneud cais i ymuno yn ddiweddar.
2. Caplaniaeth: Mae hwn yn faes sydd wedi ehangu yn ddiweddar ac mae’n dod â phobl at ei gilydd. Mae’r cyfansoddiad yn golygu bod pobl sy’n ceisio aelodaeth yn cael eu hystyried. 
Mae podcast Caplaniaeth ar y wefan sy’n gymorth i bobl gael blas ar y llawenydd a’r sialensau sy’n codi o fod yn gaplan.
3. Llywydd newydd . Bydd y Parchedig Tessa Henry-Robinson, Cymedrolwr, Eglwys Unedig Ddiwygiedig yn dilyn Parchedig Helen Cameron o fis Ebrill nesaf ymlaen am 3 mlynedd. Mae hi’n cysgodi Helen Cameron ar hyn o bryd er mwyn deall y rôl. Ni fydd ei henw’n cael ei ddatgelu tan fis Mehefin.
4. Etholiad Cyffredinol: Mae gwybodaeth ar bolisïau Addysg ar y wefan. Medrwch holi cwestiwn i wleidyddion. Mae’r Crynwyr eisoes wedi gwneud hyn.
Diolchwyd i Paul am ei gyfraniad.
[bookmark: _Hlk167694128]10. Sefydlu Llywydd Newydd Cyngor Eglwysi Rhyddion Cymru.
Cafwyd gwasanaeth fer i arwisgo a sefydlu Parchedig Jill-Hailey Harries yn Lywydd CERHC am y dair mlynedd nesaf. Mewn ymateb i’w harwisgo a’i sefydlu dyfynnodd eiriau o Salm 133,  bod Duw yn galw pobol i ynghyd ac felly yn creu undod.  Braint yw bod fel yr olew a’r gwlith, fel hylif yn llifo at eraill, er mwyn iddynt adnabod gras a chariad Duw a bod yn rhan o’r teulu. Mae gwrthdaro a dioddefiadau pobl yn enghraifft o’r rhai sy angen ymestyn allan atynt. Ar ôl y weddi sefydlu, ychwanegodd Jill ei diolch am waith Simon yn ei rôl fel Llywydd. Diolchodd i'r aelodau am roi eu hymddiriedaeth ynddi i’w ddilyn fel Llywydd.
11. UFA:
Diolchwyd i Steffan am ei waith cyfieithu yn ystod y dydd,.
Diolchwyd i Goleg y Bedyddwyr am gynorthwyo gyda chyfleusterau Zoom er mwyn galluogi cyfarfod hybrid a diolchwyd i Helen am ei gwaith gan gynnwys paratoi’r arlwyo. 
Terfynwyd y cyfarfod drwy’r Llywydd yn cyhoeddi’r gras am 2.50. 
Cyfarfod nesaf ar ddydd Iau, 21 Tachwedd 2024 ac fe gynigir cyfleusterau hybrid yn y cyfarfod hwnnw.

